
Numri i lëndës: 2022:222197 

Datë: 19.03.2024 

Numri i dokumentit:     05469259 

  PS.nr.67/2023 

NË EMËR TË POPULLIT 

 

GJYKATA THEMELORE NË PRISHTINË, DEPARTAMENTI SPECIAL–në përbërje 

nga Kryetari i trupit gjykues – Gjyqtari Kujtim Krasniqi, anëtaret – gjyqtaret profesional, Lutfi 

Shala dhe Valon Kurtaj, me bashkëpunëtorin profesional Laurant Avdyli, në çështjen penale 

kundër të akuzuarit F.K. për shkak të veprave penale Kontrabandim me Migrantë nga neni 164 

paragrafi 2 lidhur me paragrafin 1 të KPRK-së dhe Mbajtja në pronësi, kontroll ose posedim të 

paautorizuar të armëve nga neni 366 par.1 i KPRK-së, i akuzuar sipas aktakuzës së Prokurorisë 

Speciale të Republikës së Kosovës PPS.nr.80/2022 të datës 27.10.2022, pas mbajtjes së 

shqyrtimit gjyqësor verbal e publik, në të cilën kanë qenë të pranishëm Prokurorja e Prokurorisë 

Speciale të Republikës së Kosovës, Habibe Salihu, i akuzuari F.K. me mbrojtësen e tij sipas 

autorizimit, av.Besiana Ismajli, me datën 15.03.2024 mori dhe publikisht shpalli ndërsa me datën 

19.03.2024 përpiloj këtë: 

 

A K T GJ Y K I M 

 

I akuzuari: 

F.K., nga i ati N. dhe nëna H., e vajzërisë Z., i lindur me ... në P., ku edhe jeton, me vendbanim 

në rrugën “G. S.” nr.//, ka të kryer shkollën fillore, me profesion zdrukthatarë, i papunë, i 

martuar, babë i tre fëmijëve, i gjendjes së dobët ekonomike, me nr. personal të letërnjoftimit 

/////, shqiptar, shtetas i Republikës së Kosovës. 

 

ËSHTË FAJTOR 

 

Sepse: 

Gjatë vitit 2020 dhe 2021, në lagjen T. në Rr. L. e L., objekti i parë banesor në anën e majtë nga 

drejtimi i xhamisë së L., P. dhe në biznesin e tij në Rent a Car “K..” në rrugën “A. K.” në P., me 

qëllim të përfitimit të drejtpërdrejtë apo të tërthortë të dobisë financiare apo dobisë tjetër 

pasurore, prodhon, furnizon, siguron ose posedon dokument të rrejshëm të udhëtimit ose të 

identifikimit me qëllim kontrabandimit me migrantë, ashtu që për përftimin e shumave të 

ndryshme prej 100-200 euro, për një dokument, ka vendosur aparaturat me të cilat ka bërë 

prodhimin e dokumenteve të falsifikuara, si letërnjoftimin ‘CARTA D’IDENTITA) të 

Republikës se Italisë me numër AH ///, i personalizuar në emër të S. K., patentë shofer i Irlandës, 

/// i personalizuar në emër te D. D., patentë shofer i Republikës se Kosovës me nr. DL ///, i 

personalizuar ne emër te R. B., patentë shofer i Republikës se Serbisë me numër //, i 

personalizuar ne emër te S. A., një flete përkatësisht një faqe e formatit te pasaportës e 

plastifikuar me imazhe te Republikës se Serbisë, një letërnjoftim i Italisë me numër CA ///, i 

personalizuar ne emër te D. G. patentë shofer i Republikës se Serbisë me numër VD///, i 

personalizuar në emër të të dëmtuarit H.R., por edhe dokumente tjera siç janë: pasaportë, 

letërnjoftime, patentë shofer si dhe dokumentacione tjera, të gjitha këto të vendeve të ndryshme, 

siç janë të Kroacisë dhe të Italisë, dokument këto të rrejshëm të udhëtimit ose të identifikimit, 

por me qëllim ishte kontrabandimit me migrantë - 

 

- me ketë ka kryer veprën penale Kontrabandim me Migrantë nga neni 164 paragrafi 2 të 

KPRK-së. 

 

Andaj, gjykata në kuptim të neneve 4, 6, 7, 17 par.1, 38, 39, 40, 42, 43, 69, 70, 79 par.1 të KPRK-

së, si dhe neneve 230, 359 dhe 364 të Kodit të Procedurës Penale, të akuzuarin e: 

 

GJ  Y  K  O  N 

 

 DËNIM ME BURGIM në kohëzgjatje prej 1 (një) vit e 6 (gjashtë) muaj, në të cilin dënim do 

të llogaritet edhe koha e kaluar në masën e paraburgimit dhe arrestit shtëpiak nga data 19.08.2021 

deri me datën 17.08.2022 si dhe 

 

 DËNIM ME GJOBË, në shumë prej 13.000 € (trembëdhjetë mijë euro), të cilin dënim i 

akuzuari është i obliguar ta paguaj në afat prej 15 (pesëmbëdhjetë) ditë nga dita e 

plotfuqishmërisë së këtij aktgjykimi, dhe 

 

 I akuzuari dënimin e shqiptuar mund të paguajë deri në 4 (katër) këste por jo më gjatë se 1 (një) 

vit nga dita kur ky aktgjykim të bëhet i plotfuqishëm. Mundësia e pagesës me këste do të 

revokohet nëse personi i dënuar nuk e paguan këstin me kohë. 

 

 Nëse i akuzuari nuk dëshiron ose nuk mund ta paguaj dënimin unik me gjobë, atëherë të akuzuarit 

dënimi unik me gjobë i zëvendësohet me dënim me burgim, duke e llogaritur për çdo ditë të 

kaluar në burgim nga 20 € (njëzet euro). 

 

Bazuar në nenin 269 par.1 të KPPK-së, gjykata URDHËRON: 

 

 Konfiskimin e mjeteve monetare prej 2.680.00 (dymijë e gjatë qind e tetëdhjetë euro) të cilat 

janë sekuestruar me Urdhëresën e GJPP-së PPPS nr. 22/20 dt. 24.08.2021 dhe deponimin e tyre 

në Buxhetin e Republikës se Kosovës, mjete këto të përfituara me kryejnë e veprës penale si dhe 

konfiskimin e: një USB 64 GB ngjyre hiri me mbishkrimin “B”, një telefon Samsung Galaxy S8 

ngjyre e zeze me sim karte 044551514 IMEI 355089089896082/01, një telefon Samsung ngjyre 

e zeze pa kartele (defekt) nr. serik SNR.58K34830N, një telefon Samsnug Galaxy S8 ngjyre e 

zeze me sim kartele 044900711 IMEI 354626098782737/01, një Micro qip SD 16GB për telefon 

me mbishkrim HC, një printer P330I me manual nr. serik 84J122500472 dhe CD instalimi, një 

shtëpize kompjuteri Dell Intel VPRO nr. serik Nr. – 685SYD1, një printer HP Desk Jet SN PRH-

1504-01, një printer Eltron P310-SNE247917, një printer Epsson L382 Nr. serik X34R030798, 

një llapmë UV SN947730585, një Laminator (printer pre ngjitje), një presë mekanike, një sasi e 

konsiderueshme Klasifikime te Plastikes, një sasi Fleta te formatit A4 te trashësisë se ndryshme, 

115 kartela bllanko, një faqe pasaporte, 14 folie për përpunim te dokumenteve, 06 folia plastike 

me vula ujore, një sasi folie plastike Sllovene, pajisje mekanike (unaza, shpuese, presa), një USB 

nr. 74057UF21508032G, një USB nr. 7315Z9521597032G, 4 fleta format A4 ( një plastike dhe 

3 letër), një sasi ngjitëse, një tabak letra te trasha, një Llap top Hp me numër serik HP584037-

001, me adapter, një USB ngjyre hiri 16 GB me mbishkrimin “B”, një telefon Samsung 

J730GM/DS me nr. serik RF8K202ELHH. 

 

 URDHËROHET Agjensioni për Administrimin e Pasurisë që të bëjë menaxhimin e pasurisë së 

konfiskuar konform dispozitave ligjore.  

 

Bazuar në nenin 276 par.2 nënpar.2.1 dhe 2.5 të KPPK-së, gjykata URDHËRON: 

 

 Konfiskimin e përhershëm të dokumentit Carta dentita republika Italiane me emër K. S. // nr. 

AH///, një dokument Carta dentita republika Italiane me emër K. S. /// nr. AH..., një Kartel 

identiteti Italiane ne emër D. G. nr. CA///, një Certifikate (Bllanko) mbi aftësimin profesional 

me mbishkrimin Ministria e punës dhe mërqinjës sociale.  

 

 Obligohet i akuzuari që të paguaj të gjitha shpenzimet e procedurës penale sipas llogarisë 

përfundimtare të kësaj gjykate dhe atë; në emër të paushallit gjyqësor të paguaj shumën prej 100 

(njëqind) euro dhe për fondin e viktimave të krimit shumën prej 100 (njëqind) euro, në afat prej 

15 ditësh pas plotfuqishmërisë së këtij aktgjykimi, nën kërcënimin e përmbarimit me detyrim. 

 

 Pala e dëmtuara H.R.-Rr.L.,Nr.//, S. ,G., për realizimin e kërkesës pasurore juridike, udhëzohet 

në kontest të rregullt juridiko civil. 

   

Arsyetim 

 

Ecuria e procedurës penale  
 

Prokuroria Speciale e Republikës se Kosovës ka ngritur aktakuzën PPS.nr.80/2022 të datës 

27.10.2022, kundër të akuzuarit F.K. për shkak të veprës penale Kontrabandim me Migrantë nga 

neni 164 paragrafi 2 lidhur me paragrafin 1 të KPRK-së, dhe për shkak të veprës penale Mbajtja 

në pronësi, kontroll ose posedim të paautorizuar të armëve nga neni 366 par.1 i KPRK-së. 

 

Gjykata ka caktuar dhe mbajtur shqyrtimin fillestar, në të cilin pas leximit të aktakuzës, i 

akuzuari F.K. për veprën penale Kontrabandim me Migrantë nga neni 164 paragrafi 2 lidhur me 

paragrafin 1 të KPRK-së është deklaruar i pafajshëm, ndërsa për veprën penale Mbajtja në 

pronësi, kontroll ose posedim të paautorizuar të armëve nga neni 366 par.1 i KPRK-së ka pranuar 

fajësinë, të cilin pranim e ka bërë në vullnet të plotë, andaj gjykata me aktvendim ka pranuar 

pranimin e fajësisë për këtë vepër penale, ndërsa shpalljen e ka pezulluar deri në përfundim të 

shqyrtimit gjyqësor. 

 

Gjykata në vazhdim ka caktuar dhe mbajtur seancat e shqyrtimit gjyqësor për veprën penale 

Kontrabandim me Migrantë nga neni 164 paragrafi 2 lidhur me paragrafin 1 të KPRK-së, dhe 

me Aktgjykimin PS.nr.43/2022 të datës 11.09.2023 të akuzuarin e ka shpallur fajtor dhe e ka 

dënuar sipas ligjit. 

 

Mbrojtësja e të akuzuarit av. Besjana Ismajli, në afatin ligjor ka parashtruar ankesën në Gjykatën 

e Apelit, të cilën ankesë gjykata e shkallës së dytë e ka aprovuar duke kthyer çështjen në 

rigjykim. 

 

Gjykata Themelore me datën 14.03.2024 ka caktuar dhe mbajtur shqyrtimi gjyqësor, ku PSRK 

ka paraqitur marrëveshjen për pranimin e fajësisë të lidhur me të akuzuarin F.K.. 

 

Prokurorja e Prokurorisë Speciale Habibe Salihu deklaruar se mbetet në tërësi pranë 

marrëveshjes për pranim të fajësisë dhe i ka propozuar gjykatës qe të njëjtën ta pranoj ashtu siç 

është lidhura në mes të prokurorisë, të akuzuarit dhe mbrojtëses së tij e të cilën marrëveshje e ka 

elaboruar.  

 

Mbrojtësja e të akuzuarit F.K., av. Besjana Ismajli ka deklaruar se marrëveshja është lidh me 

vullnet dhe mbetet edhe sot në tërësi pranë saj, i ka propozuar gjykatës që të aprovoj 

marrëveshje mbi pranim të fajësisë pasi që janë plotësuar kushtet ligjore për aprovimin e së 

njëjës. Ndërsa në seancën lidhur me dënimin ka deklaruar se pajtohet më dënimin e 

rekomanduar nga prokuroria të nënshkruar sipas marrëveshjes. 

 

I akuzuari F.K. ka deklaruar se pajtohet me thëniet e mbrojtëses së tij dhe pajtohet me dënimin 

e rekomanduar nga PSRK. 

 

2. Vlerësimi i marrëveshjeve për pranimin e fajësisë 

 

Gjykata pas shqyrtimit të marrëveshjes për pranimin e fajësisë të paraqitur nga Prokurorisë 

Speciale të Republikës së Kosovës, e cila ka të bëjë me të akuzuarin F.K. për shkak veprës penale 

Kontrabandim me Migrantë nga neni 164 paragrafi 2 të KPRK-së, si dhe deklarimet për pranimin 

e fajësisë të bërë nga i akuzuari në pajtim me dispozitat e nenit 230 par. 17 të KPP-së, gjykata 

ka gjetur se i akuzuari e ka kuptuar natyrën dhe pasojat e pranimit të fajësisë dhe pranimi i 

fajësisë është bërë në mënyrë të vullnetshme. Gjithashtu gjykata ka konstatuar se në shkresat e 

lëndës ka prova të mjaftueshme që vërtetojnë faktin se i akuzuari ka kryer veprat penale me të 

cilat ngarkohet me aktakuzë dhe atë duke u bazuar në pranimin e fajësisë nga vetë i akuzuari dhe 

marrëveshjen mbi pranimin e fajësisë dhe si dhe në provat tjera të cilat i përmban aktakuza të 

cilat prova janë të mjaftueshme për të vërtetuar se i akuzuari ka kryer veprat penale të cilat i 

vihen në barrë, ku gjithashtu gjykata ka konstatuar se në shkresat e lëndës nuk ekziston asnjë 

rrethanë e paraparë me nenin 248 par.1 të KPP-së, për pushimin e procedurës përkatësisht 

hudhjen e aktakuzës, prandaj gjykata ka konstatuar marrëveshja mbi pranimin e fajësisë ka 

mbështetje ligjore dhe bazuar në nenin 230 par.20 të KPP-së të njëjtën e ka pranuar dhe ka 

vendosur në shkresat e lëndës.  

 

3. Gjendjet faktike të vërtetuara  

 

Prandaj, gjykata nga të cekurat më lartë ka ardhur në përfundim se në veprimet e të akuzuarit  

formohen të gjitha elementet e veprave penale të përshkruar si në dispozitiv të këtij aktgjykimi 

duke gjetur se me të vërtetë i akuzuari ka kryer veprat penale ashtu siç përshkruhen në aktakuzë 

dhe në marrëveshjen për pranimin e fajësisë dhe për këtë ka vendosur që të akuzuarit ta shpall 

fajtor dhe të gjykojë në bazë të ligjit, e më parë duke vërtetuar përgjegjësinë penale juridike të 

tij. 

 

Gjatë marrjes së vendimit mbi llojin dhe lartësinë e dënimit gjykata i dëgjoi deklaratat e të gjitha 

palëve dhe ka pranuar dënimet e propozuar sipas marrëveshjes mbi pranimin e fajësisë, ashtu që 

gjykata i ka shqiptuar dënimet si në dispozitiv të këtij aktgjykimi pasi që i akuzuari ka arritur 

marrëveshje për pranimin e fajësisë, andaj gjykata vlerëson se me dënimet e shqiptuar do të 

arrihet qëllimi i dënimit nga neni 38 i KPRK-së, dhe se dënimet e tilla të shqiptuar sipas 

marrëveshjes për pranimin e fajësisë janë në proporcion me veprat e kryera penale dhe me 

rrethanat personale të cilat i posedon i akuzuari. 

 

4. Vendimi për shpenzimet e procedurës penale 

 

Vendimi mbi shpenzimet e procedurës penale dhe paushallit gjyqësor, u mor në bazë të nenit 

453, par. 1, të KPP-së ndërsa lidhur taksën për programin e kompensimit të viktimave u mor 

konform nenit 36 par 3, pika 3.1, të Ligjit për Kompensimin e Viktimave të Krimit (Ligji nr. 

08/L-109). 

 

Vendimi për mos lejimin e afatit për ankesë është marrë duke u bazuar në nenin 485, par.2, ku 

potencon se “në qoftë se nuk është parashtruar ankesë ose palët kanë hequr dorë nga e drejta 

në ankesë”, e në rastin konkret palët gjegjësisht PSRK dhe i akuzuari me mbrojtësen e tij, në 

marrëveshjen për pranimin e fajësisë kanë hequr dorë nga e drejta e ankesës, gjykata nuk ka lënë 

afat ankese dhe ky aktgjykim bëhet i plotfuqishëm menjëherë pas pranimit të tij nga ana e palëve. 

 

Me sa u tha u vendos si në shqiptim të këtij aktgjykimi, e në mbështetje të neneve 230, 358, 

364 dhe 365 të KPP-së. 

 

 

GJYKATA THEMELORE NË PRISHTINË 

              Departamenti Special 

               PS.nr.67/2023, të datës 19.03.2024 

 

 



 Numri i lëndës: 2022:222197 
 Datë: 19.03.2024 
 Numri i dokumentit: 05469259 
 

6 (6)  

   
2
0
2
3
:2
7
6
5
6
2

 

Bashkëpunëtori profesional           Kryetari i trupit gjykues - gjyqtari, 

Laurant Avdyli                                          Kujtim Krasniqi 

 

UDHËZIMI JURIDIK: 

Pasi që palët kanë hequr dorë nga e drejta e ankesës, aktgjykimi bëhet i plotfuqishëm në 

momentin e pranimit të tij nga ana e tyre. 

 

 

 

 

 

 

 

 

 

 

 

 

 

 

 

 

 


